
GOUVÈNÈ HOCHUL ANONSE ENVESTISMAN 265 MILYON DOLA POU FÈ PWOJÈ 
ENFRASTRIKTI DLO ABÒDAB ATRAVÈ ETA NEW YORK  

  
Gen ladan 30 milyon dola nan sibvansyon ki soti nan Lwa sou Enfrastrikti 

Bilateral federal la pou fè envantè liy sèvis plon nan sistèm dlo potab nan 30 
kominote  

  
Apwobasyon asistans finansye a otorize aksè minisipal nan kapital ki nesesè pou 

pwojè ki diminye risk sou sante piblik ak anviwònman an  
  
  

Gouvènè Kathy Hochul te anonse jodi a Konsèy Administrasyon Kòporasyon 
Etablisman Anviwònmantal (Environmental Facilities Corporation, EFC) Eta New Yorkte 
apwouve 265 milyon dola asistans finansye pou pwojè amelyorasyon enfrastrikti idwolik 
nan Eta New York. Apwobasyon Konsèy la otorize aksè minisipal nan finansman ak 
kapital nan to ki ba pou demare pwojè enfrastrikti dlo ak egou enpòtan yo. Nan 
finansman pwojè yo apwouve jodi a, 30 milyon dola nan sibvansyon ki soti nan Lwa sou 
Enfrastrikti Bilateral (Bipartisan Infrastructure Law, BIL) federal la pral ede 30 kominote 
atravè eta a fè envantè liy sèvis plon nan sistèm dlo potab yo, yon premye etap ki 
enpòtan anpil pou kòmanse pwojè ranplasman ak pwoteje sante piblik la.  
  
"Amelyore enfrastrikti dlo nou an esansyèl pou konstwi kominote New York ki an sekirite 
ak an sante", Gouvènè Hochul te deklare. "Asistans finansyè sa a fè tout diferans pou 
nou kapab bay Nouyòkè dlo potab, pwoteje resous natirèl nou yo, epi asire pwojè yo 
reyisi ak abòdab."  
  
Konsèy la te apwouve sibvansyon ak finansman yo bay gouvènman lokal yo ki soti nan 
men BIL, Fon Woulman Eta a pou Dlo Pwòp la (Clean Water State Revolving Fund, 
CWSRF) ak Fon Woulman Eta a pou Dlo Potab (Drinking Water State Revolving Fund, 
DWSRF), ak sibvansyon yo te deja anonse konfòmeman ak pwogram Amelyorasyon 
Enfrastrikti Idwolik la (Water Infrastructure Improvement Act, WIIA).Pwofite finansman 
BIL ak envestisman Eta a pral kontinye bay kominote lokal yo pouvwa pou yo fè 
amelyorasyon enpòtan nan sistèm yo pou pwoteje sante piblik, pwoteje anviwònman 
an, ranfòse preparasyon pou klima kominote yo, epi ankouraje devlopman ekonomik. 
Se EFC ki administre finansman BIL pou enfrastrikti dlo ak egou atravè pwogram Fon 
Woulman Eta a (State Revolving Funds).  
  



Prezidan ak Direktè Egzekitif Jeneral Kòporasyon Etablisman Anviwònmantal 
(Environmental Facilities Corporation, EFC) la, Maureen A. Coleman, te deklare, 
"Gras ak angajman soutni Gouvènè Hochul pou fè envèstisman jenerasyonèl ak 
ranfòse efò pou ranplase liy sèvis plon yo epi adrese polisyon, kominote yo nan tout eta 
a ap pran dispozisyon pou asire aksè ak dlo potab pwòp epi modènize sistèm dlo ize ki 
aje yo. Anons jodi a sou 265 milyon dola pou pwojè enfrastrikti dlo bay finansman 
enpòtan pou minisipalite yo ki fè amelyorasyon pou adrese liy sèvis plon ak lòt menas 
pou dlo pwòp ak sante piblik la."  
  
Komisè pa enterim Depatman Prezèvasyon Anviwònmantal Eta New York la, Sean 
Mahar, te deklare, "Envestisman plis pase 265 milyon dola Eta a anonse jodi a pral bay 
minisipalite lokal yo resous yo bezwen pou yo konsevwa ak aplike amelyorasyon 
esansyèl nan enfrastrikti dlo nan tout eta a. Mwen bat bravo pou envestisman soutni 
jenerasyonèl Gouvènè Hochul pou amelyore enfrastrikti dlo Eta New York ak asistans 
kontinyèl EFC bay ti kominote ki defavorize yo pou ede adrese inegalite istorik yo, plis 
pwoteje sante piblik, benefisye anviwònman an, ak ranfòse ekonomi lokal yo."  
  
Komisè Depatman Sante a, Doktè James McDonald, te deklare, "Aksè a dlo potab ki 
pwòp, san danje se yon eleman fondamantal pou pwoteje sante piblik la. Envestisman 
Gouvènè Hochul nan diminye liy sèvis plon nan sistèm dlo potab kominotè yo ak 
amelyore sistèm dlo ize ki aje se yon gwo etap nan direksyon pou diminye risk pou 
sante piblik jodi a ak nan alavni."  
  
Sekretè Deta Walter T. Mosley, te deklare, "Angajman finansman kontinyèl pou 
enfrastrikti dlo yo souliye priyorite Gouvènè a pou konstwi kominote ki an sante nan 
modènize sistèm dlo ki enpòtan pou kominote ki dirab sou plan anviwònmantal. 
Asistans finansye 265 milyon dola ki te apwouve pa Kòporasyon Etablisman Anviwònml 
antapral ede lokalite yo, ki bezwen sibvansyon ak finansman nan pri ki ba, demare pou 
ranplase enfrastrikti dlo ki aje atravè eta a pou Nouyòkè yo ka gen aksè ak dlo pwòp 
pou bwè ane k ap vini yo."  
  
Administratè Rejyonal Ajans Pwoteksyon Anviwònmnatal Etazini an, Lisa F. 
Garcia, te deklare, "Anpil kominote atravè New York te lite ak gwo depans pou repare 
enfrastrikti dlo egou ak dlo potab ki aje, tankou jwenn ak ranplase liy sèvis plon yo. EPA 
ak New York ap fè envestisman istorik pou chanje sa. Avèk sipò finansman federal ak 
eta a ak Lwa sou Enfrastrikti Bilateral la, kounye a kominote New York yo pi byen ekipe 
pou amelyore sistèm egou yo, amelyore izin dlo potab yo epi ranplase tiyo plon pou 
pwoteje timoun nou yo epi asire sante piblik ak pi bon kalite lavi."  
  
Lidè Majorite Sena a, Charles Schumer, te deklare, "Pa gen anyen ki pi enpòtan 
pase kenbe dlo potab New York san danje pou timoun ak fanmi nou yo. Kounye a, gras 
a Lwa sou Envestisman nan Enfrastrikti ak Travay Bilateral nou an, y ap debloke yon 
gwo montan ki evalye a 30 milyon dola pou sipòte pwojè enfrastrikti dlo atravè eta a. 
Pwojè sa a pral asire ke moun atravè eta a gen aksè a dlo potab ki san ddanje—
pandan l ap ede amelyore sante piblik, pwoteje anviwònman an ak ranfòse devlopman 
ekonomik. Mwen te mennen bak la nan kad Lwa sou Enfrastrikti Bilateral la pou bay 



finansman an pou retire plon an, paske pa gen okenn kantite ekspozisyon plon toksik ki 
an sekirite pou timoun nou yo. Mwen remèsye Gouvènè Hochul pou angajman li pou 
asire tout Nouyòkè yo gen aksè a dlo pwòp."  
  
Pwojè dlo pwòp yo:  
  

 Vil Bath - sibvansyon 2,580,413 dola ak 1,124,789 dola finansman akoutèm san 
enterè ki soti nan men BIL; yon sibvansyon WIIA 1,249,790 dola ki soti nan Lwa 
sou Obligasyon pou Dlo Pwòp, Lè Pwòp ak Travay Ekolojik la; ak 3,798,175 dola 
finansman nan to mache a ki soti nan men CWSRF pou planifikasyon, 
konsepsyon, ak konstriksyon ekstansyon egou koleksyon Lak Salubria nan vil la.  

 Vil Bellmont - 376,750 dola finansman san enterè ki soti nan men CWSRF ak 
yon sibvansyon 92,250 dola WIIA pou planifikasyon, konsepsyon, ak 
konstriksyon ekipman nan Etablisman Tretman Dlo Ize Distri Egou Brainardsville 
la.  

 Vilaj Brownville - 1,724,500 dola finansman san enterè ki soti nan men CWSRF 
ak yon sibvansyon 275,500 dola WIIA pou planifikasyon, konsepsyon, ak 
konstriksyon dezenfeksyon afliyan ak lòt amelyorasyon nan izin tretman dlo ize 
vilaj la.  

 Otorite Egou Buffalo Sewer - sibvansyon 3,333,000 dola ak 3,147,000 dola 
finansman san enterè nan men BIL pou planifikasyon, konsepsyon, ak 
konstriksyon sit kontwòl sistèm egou an tan reyèl.  

 Vilaj Catskill - sibvansyon 7,569,500 dola ak 3,853,187 dola finansman san 
enterè ki soti nan men BIL, ak yon sibvansyon 3,716,313 dola WIIA pou 
planifikasyon, konsepsyon, ak konstriksyon sistèm koleksyon ak amelyorasyon 
izin tretman dlo ize pou elimine debòdman egou konbine nan vilaj la.  

 Vil De Kalb - sibvansyon 1,305,500 dola nan men BIL; 1,250,000 dola 
sibvansyon, 1,144,500 dola finansmansan enterè ak 1,000,000 dola finansman 
nan to mache a ki soti nan men CWSRF; ak yon sibvansyon WIIA 1,250,000 dola 
pou planifikasyon, konsepsyon, ak konstriksyon izin tretman dlo ize ak 
amelyorasyon sistèm koleksyon.  

 Vilaj Herkimer - sibvansyon 3,275,200 dola ak 2,676,200 dola finansman san 
enterè ki soti nan men BIL; yon sibvansyon 4,997,750 dola WIIA; ak yon 
sibvansyon 4,997,750 dola CWSRF pou planifikasyon, konsepsyon, ak 
konstriksyon sistèm koleksyon ak amelyorasyon izin tretman dlo ize. Pwojè sa a 
pral finanse tou ak yon sibvansyon minisipal 4,033,100 dola pou Debòde Egou 
ak Reytilizasyon Dlo Lapli.  

 Vil Martinsburg - 1,366,200 dola finansman san enterè ak 378,400 dola 
finansman nan to mache a ki soti nan men CWSRF; yon sibvansyon WIIA 
148,814 dola; ak yon sibvansyon 106,586 dola WIIA ki soti nan Lwa sou 
Obligasyon an pou planifikasyon, konsepsyon, ak konstriksyon izin tretman dlo 
ize ak amelyorasyon sistèm koleksyon yo.  

 Vil Moriah - 4,286,498 dola san enterè ak 2,500,000 dola finansman nan to 
mache a ki soti nan men CWSRF, ak yon sibvansyon WIIA 3,577,469 dola pou 
planifikasyon, konsepsyon, ak konstriksyon amelyorasyon sistèm koleksyon.  



 Vil Newfane - 3,401,325 finansmansan san enterè ak 3,401,325 dola finansman 
nan to mache a ki soti nan men CWSRF, ak yon sibvansyon WIIA 1,849,350 dola 
pou planifikasyon, konsepsyon, ak konstriksyon amelyorasyon pwosesis izin 
tretman dlo ize.  

 Konte Rensselaer - 2,240,680 dola finansman san enterè ak 2,240,679 dola 
finansman nan to mache a nan men CWSRF, ak yon sibvansyon WIIA 307,250 
dola pou planifikasyon, konsepsyon, ak konstriksyon amelyorasyon izin tretman 
dlo ize.  

 Konte Saratoga - 15,195,476 dola finansman san enterè ak 15,195,476 dola 
finansman nan to mache a nan men CWSRF, ak yon sibvansyon WIIA 5087500 
dola pou planifikasyon, konsepsyon, ak konstriksyon amelyorasyon pou retire 
amonyak nan izin tretman dlo ize.  

 Vilaj Sodus - 287,953 dola finansman san enterè ak 591,330 dola finansman 
nan to mache a ki soti nan men CWSRF, ak yon sibvansyon 67,717 dola WIIA 
nan Lwa sou Obligason an pou planifikasyon, konsepsyon, ak konstriksyon 
amelyorasyon dezenfeksyon nan izin tretman dlo ize.  

 Vil Syracuse - sibvansyon 3,240,500 dola ak 3,240,500 dola finansman san 
enterè nan men BIL pou planifikasyon, konsepsyon, ak konstriksyon 
amelyorasyon egou sanitè pou redwi afliyan ak enfiltrasyon nan sistèm egou 
sanitè a.  

 Vil Thompson - sibvansyon 6,939,000 dola ak 5,337,679 dola finansman san 
enterè ki soti nan men BIL; 416,800 finansman nan to mache a ki soti nan men 
CWSRF; ak yon sibvansyon WIIA 3,363,899 dola pou planifikasyon, konsepsyon, 
ak konstriksyon amelyorasyon nan Izin Tretman Dlo Ize Emerald Green.  

 Vil Webb - 706,023 dola finansman san enterè ak 1,706,023 dola finansman nan 
to mache a nan men CWSRF, ak yon sibvansyon WIIA 470,683 dola pou 
planifikasyon, konsepsyon, ak konstriksyon amelyorasyon izin tretman dlo ize.  

 Konte Westchester - 8,120,525 dola finansman san enterè ak 8,120,524 dola 
finansman nan to mache a nan men CWSRF pou planifikasyon, konsepsyon, ak 
konstriksyon sistèm dijestè Izin Tretman Dlo Ize Peekskill, ayerasyon, ak sistèm 
chofaj la.  

  
Pwojè Dlo Potab:  
  

 Vil Alexander - Sibvansyon WIIA 136,000 dola pou kreyasyon Distri Dlo Nimewo 
6, ki gen ladan enstalasyon apeprè 94,400 pye lineyè konduit dlo, bouch 
ensandi, valv, ak akseswa.  

 Village Delanson - 236,129 finansman san enterè ak 472,258 dola finansman 
nan to mache ki soti nan DWSRF, ak yon sibvansyon 1,060,455 dola WIIA pou 
enstalasyon nouvo filtè Kabòn Granilè Aktive (Granular Activated Carbon, GAC) 
nan izin tretman dlo a pou retire prekisè soupwodui dezenfeksyon yo.  

 Distri Dlo Dix Hills - Sibvansyon WIIA 3,000,000 dola pou enstalasyon yon 
sistèm tretman Pwosede Oksidasyon Avanse pou retire 1,4-dyoksàn ak 
ranplasman sistèm Kabòn Granilè Aktive nan veso ki egziste deja yo.  

 Vil Glen Cove - Sibvansyon WIIA 3,000,000 dola pou konsepsyon ak 
konstriksyon yon nouvo pwosesis tretman nan etablisman tretman dlo ki egziste 



deja nan sit Duck Pond Road pou retire diklowofliyowometàn (Freon-22) nan Pi 
30 ak 31 yo.  

 Vilaj Hamilton - Sibvansyon WIIA 2,244,000 dola pou konstriksyon yon nouvo 
sous dlo pou bwè ak yon kay pi.  

 Vil Louisville - 1,409,471 dola finansman nan to mache a ki soti nan DWSRF ak 
yon sibvansyon WIIA 1,213,215 dola pou ranplasman tout senk filtè ki deja 
egziste yo ak yon nouvo sistèm tretman iltrafiltrasyon, ki gen ladan kontwòl 
asosye ak amelyorasyon SCADA nan izin tretman dlo a.  

 Vilaj Marathon - Sibvansyon 465,000 dola WIIA pou enstalasyon de pasaj 
konduit dlo nan rivyè Tioughnioga ak ekipman ki asosye yo.  

 Vil Oneonta - sibvansyon 2,000,000 dola ak 3,072,625 dola finansman san 
enterè ki soti nan men BIL, ak yon sibvansyon 3,000,000 dola WIIA pou 
amelyorasyon nan izin tretman dlo ak sistèm estokaj ak distribisyon.  

 Vil Scio - sibvansyon 255,000 dola ak 765,000 dola finansman san enterè ki soti 
nan men BIL; finansman 100,000 san enterè ak finansman 200,000 dola nan to 
mache a ki soti nan DWSRF a, ak yon sibvansyon WIIA 1,530,000 dola pou 
enstalasyon yon nouvo rezèvwa dlo pou ranplase tank ki deja egziste sou Davis 
Hill Road, ak ranplasman apeprè 5,000 pye lineyè nan konduit dlo ki fin aje, ki 
gen ladan bouch ensandi ak valv yo.  

 Vilaj South Blooming Grove - finansman 1,759,115 dola san enterè ak 
3,518,228 dola finansman nan to mache a ki soti nan DWSRF, ak yon 
sibvansyon WIIA 4,702,657 dola pou konstriksyon yon nouvo estasyon ponpaj 
nan sit estoka, tretman ak ponpaj Mangin Road, konstriksyon yon tank estokaj an 
asye ki elev ki mezire 400,000-galon dlo pou ranplase tank estokaj Fort Worth ki 
egziste deja yo, konstriksyon de pi ak akseswa ki asosye yo, ak ranplasman 
apeprè yon km edmi konduit dlo ak akseswa ki egziste deja.  

 Vil Vestal - Sibvansyon WIIA 991,610 dola pou enstalasyon apeprè 3,900 pye 
lineyè nouvo konduit dlo, ki gen ladan bouch ensandi, valv, ak restorasyon ki 
asosye ak li sou Old Vestal Road ak Bunn Hill Road.  

 Distri Dlo Westbury - Sibvansyon WIIA 8,976,000 dola pou konsepsyon ak 
konstriksyon yon nouvo pwosesis tretman nan etablisman tretman dlo ki egziste 
deja pou retire nitrat, konpoze òganik volatil, 1,4-dyoksàn ak asid pèfliyowo-
oktanoyik nan Pi No. 10 ak 14.  

 Vilaj Woodridge - sibvansyon 5,000,000 dola ak finansman 3,800,000 dola san 
enterè ki soti nan men BIL pou ranplasman konduit dlo a, konstriksyon yon 
nouvo rezèvwa dlo, ranplasman filtè sab ralanti ki deja egziste yo ak yon sistèm 
iltrafiltrasyon, reyabilitasyon lagon dekantasyon labou ki egziste deja, ak yon 
nouvo sistèm SCADA.  

 Vil Yonkers - 2,593,128 dola sibvansyon WIIA pou ranplasman apeprè 300 pye 
lineyè nan Kanal Transmisyon Wendover kote li travèse anba Saw Mill River 
Parkway la.  

  
Konsèy la te apwouve tou apeprè 30 milyon dola pou pwojè envantè liy sèvis plon pou 
minisipalite sa yo:  
  

 Vil Albany  



 Vil Amenia  

 Vil Auburn  

 Vilaj Bath  

 Vilaj Catskill  
 Villaj Delhi  
 Vij Herkimer  
 Vil Hudson  

 Villaj Ilion  

 Vilaj Liberty  

 Vil Little Falls  

 Vil Lockport  
 Vilaj Malone  

 Vilaj New Paltz  

 Vil Newburg  

 Niagara Falls  

 Vil Ogdensburg  

 Vil Oneonta  

 Villaj Penn Yan  

 Vil Port Jervis  

 Vilaj Potsdam  

 Vil Poughkeepsie  

 Vil Schenectady  

 Vil Syracuse  

 Vil Troy  

 Otorite Dlo nan Nò Mohawk Valley (Upper Mohawk Valley Water Authority)  
 Villaj Walton  

 Vilaj Warwick  

 Vil Watervliet  
 Vilaj Westfield  

  
Pwojè refinansman ki konplete yo ap reyalize ekonomi nan sèvis dèt alontèm yo  
Konsèy la te pran mezi tou pou asire abòdabilite kontinyèl epi alontèm pwojè ki egziste 
yo. Konsèy la te apwouve finansman alontèm, san enterè ki totalize plis pase 20 milyon 
dola pou pwojè ki atreprann pa Vil Rockland, Vilaj Tupper Lake ak Otorite Dlo nan Great 
Neck North.  
  
Finansman akoutèm yo bay kapital pou pwojè konsepsyon ak konstriksyon yo. Depi 
pwojè konstriksyon an fini, yo refinanse finansman akoutèm yo an jeneral atravè 
finansman alontèm pou jiska 30 ane, ki ekonomize depans enterè ki enpòtan 
minisipalite yo pa rapò ak pwòp finansman yo. Baze sou kondisyon aktyèl mache yo, yo 
prevwa ke finansman alontèm sa yo ap fè kontribiyab yo ekonomize yon estimasyon 
26.6 milyon dola nan peman enterè sou tout dire lavi finansman yo.  
  
Angajman New York pou Kalite Dlo  
Eta New York kontinye ogmante envèstisman lidè nasyonal li yo nan enfrastrikti dlo, ki 
gen ladan plis pase 2.2 milya dola nan asistans finansye nan men EFC pou pwojè 



enfrastrikti dlo lokal yo nan Ane Fiskal Eta 2024 la sèlman. Avèk 500 milyon dola yo 
atribye pou enfrastrikti dlo pwòp nan Bidjè Eta 2024 Gouvènè Hochul te anonse a, New 
York pral envesti yon total 5.5 milya dola nan enfrastrikti dlo ant 2017 ak ane sa a.  
  
Inisyativ Eta Leta Gouvènè Hochul la ap ede asire kowòdinasyon kontinyèl ak 
gouvènman lokal yo epi asire kominote yo ka pwofite envestisman sa yo. Gouvènè a te 
ogmante sibvansyon WIIA pou pwojè dlo ize soti nan 25 a 50 pousan nan depans pwojè 
elijib nèt yo pou ti kominote epi ki defavorize yo. Gouvènè a te elaji Ekip Asistans 
Kominotè (Community Assistance Teams, CAT) EFC yo tou pou ede ti kominote riral yo 
ak kominote ki defavorize yo pwofite finansman sa a epi adrese bezwen enfrastrikti dlo 
pwòp yo. Yo ankouraje nenpòt kominote ki bezwen èd ak enfrastrikti dlo li yo pou 
kontakte EFC nan  https://efc.ny.gov/CAT.  
  

###  

